
1. Introdución

Programación didáctica para o Proxecto competencial de 5º de primaria.
O Ceip Condesa de Fenosa está situado no Barco de Valdeorras, no oriente ourensán, ocupando a cabeceira da
comarca de Valdeorras. No concello, a actividade económica agrícola (viticultura) tradicional viuse superada dende
hai bastantes anos pola produción de lousa nas distintas canteiras dos concellos lindeiros e polo sector de servizos,
contando cun Hospital Comarcal, Centros de estudos, Delegación de Facenda, Xulgados, etc. Polo tanto, a actividade
económica desta poboación baséase en pequenas empresas de distintos sectores e na actividade agraria con
diversas explotacións hortícolas e madeireiras, destacando o sector de cultivo de plantas ornamentais, así como o
vitivinícola.
A  crise  económica  determinou a  redución  do  número  de  alumnado inmigrante,  que non hai  moito  tempo era
relevante, e a aparición de carencias económicas no alumnado superando amplamente ás que había anteriormente.
A maiores, o noso concello conta con numerosos servizos públicos como a Casa do Concello, o Centro de Saúde, a
Policía Local, un porto fluvial, a Casa da Cultura, o Auditorio Municipal, así como diferentes lugares para o lecer como
a praia fluvial, parques, campo de fútbol e baloncesto...
En canto ao noso centro educativo, matricula arredor de 300 alumnos e alumnas, contando así con dúas liñass para
cada nivel da educación primaria. Este conta cun horario de xornada partida, comezando ás 10:00 ata as 17:00.
Ademais, dispón de comedor e servizo de transporte escolar, así como actividades extraescolares (xogos deportivos,
TIC...). O seu equipo docente completa o horario de permanencia no centro cunha hora de titoría, os martes de 17:00
a 18:00, e a través das reunións das diferentes coordinacións e equipos.
En canto á filosfía do centro, al e como podemos deducir dos seus documentos, aposta definitivamente por varios
eixos de traballo  que se artellan ao redor do Equipo da Biblioteca,  da Axenda 21,  do Equipo de Dinamización
Lingüística  e  da  promoción  das  TIC  (Digicraft).  Polo  tanto,  fai  da  promoción  da  lectura,  a  alfabetización  en
información, o compromiso ambiental, os hábitos saudables, a dotación en medios técnicos suficientes, a creación de
recursos innovadores na nosa lingua, o respecto e valoración do noso patrimonio cultural e o desenvolvemento dun
espírito crítico, colaborativo e solidario son o núcleo das actividades dentro e fóra das nosas aulas.
Outro dos aspectos a destacar do noso colexio é a diversidade, posto que se trata dun centro de referencia para o
ANEAE. Isto débese á implicación da comunidade educativa para promover a integración, sendo fundamental para
unha sociedade máis xusta e solidaria e, á súa vez, un elemento enriquecedor para todo o alumnado.
Entrando de cheo nas nosas aulas, contamos con dous grupos de 5º de EP, un deles con 19 alumnos e outro con 17.
Somos E-dixgal, polo tanto contamos cos recursos asociados, como son os ordenadores portátiles para o alumnado e
libros dixitais onde desenvolver a tarefa docente.
Tamén cabe destacar que se trata dun centro plurilingüe, polo que a materia de Educación Plástica é impartida en
Inglés e contamos con auxiliar de conversa.
Os ultraportátiles serán as ferramentas comúns de traballo do alumnado, nun contorno de aula virtual configurada
con elementos aportados por recursos da plataforma, principalmente Netex, e tamén de elaboración por parte do
equipo de mestras do nivel. Serán complementados con cadernos de traballo e fondo de libros de consulta de aula.
Centrándonos no Proxecto competencial, diríxese ao desenvolvemento das competencias transversais a través da
realización de proxectos significativos para o alumnado e da resolución colaborativa de problemas, reforzando a
autoestima, a autonomía, a reflexión e a responsabilidade.
Deste xeito, a área do Proxecto Competencial pode configurarse como un traballo monográfico ou un proxecto
interdisciplinario ou de colaboración cun servizo á comunidade, e as actividades que se propoñan reforzarán os
aspectos máis transversais do currículo,  favorecendo a interdisciplinariedade e a conexión entre os diferentes
saberes.
Para facilitar a concreción curricular desta área establécense tres bloques. No primeiro bloque, o propósito é que
cada alumna e  cada alumno adquiran  as  competencias  necesarias  para  prever  un  plan  de  traballo  de  cara  á
realización de proxectos ou a resolución de problemas.
No segundo bloque,  unha vez previsto  un plan de traballo,  o  alumnado terá que mobilizar  conxuntamente as
competencias transversais e os seus coñecementos para, segundo as pautas establecidas, resolver os problemas ou
executar os proxectos planificados.
No terceiro bloque, abórdase a presentación do proxecto competencial por parte do alumnado. Cómpre reforzar a
presenza da comunicación nas aulas, e esta área parece un ámbito adecuado para o facer, polo que máis que a
simple exposición do traballado se busca tamén a presentación dun discurso. Por outra banda, neste bloque inclúense
aspectos relacionados co emprego de soportes audiovisuais e informáticos que serven de apoio.

2. Obxectivos e súa contribución ao desenvolvemento das competencias

Obxectivos CCL CP STEM CD CPSAA CC CE CCEC

OBX1  -  Concretar  un  plan  de  traballo  para  a
realización  dun proxecto  ou  a  resolución  dun
problema a través da definición de obxectivos e
das accións para acadalos,  tendo en conta as
necesidades da contorna.

1 1 1-5 3 1-2-3

OBX2  -  Desenvolver  o  proxecto  segundo  a
p l a n i f i c a c i ó n  p r e v i s t a  m o b i l i z a n d o
conxuntamente as competencias transversais
que se requiran.

1-3 5 3 1-3 2 3

OBX3 -  Presentar  os  resultados  asociados  ao
proxecto competencial  empregando dun xeito
respectuoso  estratexias  e  ferramentas  de
comunicación adecuadas cunha linguaxe verbal
e  corporal  positiva,  control  das  emocións
negativas e, de ser o caso, co uso de recursos
informáticos e audiovisuais.

1-5 3 3 2-3 1-3 3-4

3.1. Relación de unidades didácticas

Descrición 3º
trim.

% Peso
materia

1º
trim.Título 2º

trim.
Nº

sesiónsUD

XQue pasa ao noso arredor?1 10Nesta unidade recollerán as necesidades
mecioambientais do centro. 30

Adestrando... X2 15
Unidade na que elaborarán o produto final:
dossier coas iniciativas que se
desenvolverán para o coidado da controna.

35

XA xogar!3 10Presentación do produto final. 35

3.2. Distribución currículo nas unidades didácticas

1

Título da UDUD

Que pasa ao noso arredor?

Duración

10

Criterios de avaliación %Mínimos de consecución IA

Criterios de avaliación %Mínimos de consecución IA

TI 100

CA1.1 - Recoñecer a importancia da temática do
proxecto que se pretende abordar.

Recoñecer a importancia dos deportes e
xogos non olímpicos.

CA1.2 - Valorar os recursos e materiais necesarios
para a realización do proxecto.

Seleccionar recursos e materiais para a
realización do proxecto.

CA1.3 - Identificar e seleccionar a información que se
precisa.

Identificar, seleccionar e analizar a
información necesaria para a realización
do proxecto.

CA1.4 - Realizar, de xeito guiado, a secuencia e a
temporalización das actuacións necesarias para a
execución do proxecto.

Temporalizar as distintas fases do
proxecto.

CA1.5 - Prever as incidencias que se poidan producir
no desenvolvemento das actuacións do proxecto e
propoñer posibles solucións a estas.

Solventar incidencias que poidan xurdir.

Lenda: IA: Instrumento de Avaliación, %: Peso orientativo; PE: Proba escrita, TI: Táboa de indicadores

Contidos

- Procura e selección de información relacionada cos proxectos.

- Planificación: secuenciación e temporalización.

2

Título da UDUD

Adestrando...

Duración

15

Criterios de avaliación %Mínimos de consecución IA

TI 100

CA2.1 - Executar as actuacións asociadas coa
secuencia e a temporalización prevista.

Executar as actuacións planificadas.

CA2.2 - Aplicar os coñecementos axeitados e
mobilizar as competencias cos niveis de calidade
requiridos.

Aplicar os coñecementos axeitados.

CA2.3 - Empregar, de ser o caso, os recursos e
materiais previstos para a execución das actuacións.

Empregar recursos e materiais
necesarios.

CA2.4 - Resolver, dentro do seu nivel de autonomía,
ou comunicar as incidencias xurdidas durante a
execución das actuacións.

Resolver incidencias xurdidas.

CA2.5 - Valorar os resultados logrados ao termo da
execución do proxecto.

Valorar os resultados logrados.

Lenda: IA: Instrumento de Avaliación, %: Peso orientativo; PE: Proba escrita, TI: Táboa de indicadores

Contidos

- Execución de proxectos: dinámicas e roles.

3

Título da UDUD

A xogar!

Duración

10

Criterios de avaliación %Mínimos de consecución IA

TI 100

CA3.1 - Presentar o proxecto realizado e, de ser o
caso, os produtos finais obtidos.

Presentar a o proxecto.

CA3.2 - Empregar unha linguaxe verbal con
corrección e claridade, para enxalzar a expresividade
e eficacia do discurso.

Empregar unha linguaxe verbal con
corrección e claridade.

CA3.3 - Empregar unha linguaxe corporal e a
presenza escénica como códigos comunicativos para
enxalzar a expresividade e eficacia do discurso.

Empregar unha linguaxe corporal e a
presenza escénica axeitadas.

CA3.4 - Potenciar as emocións positivas na
exposición e controlar, de ser o caso, a conduta
asociada ás emocións negativas.

Potenciar as emocións positivas na
exposición.

CA3.5 - Empregar recursos dixitais, audiovisuais ou
plásticos como apoio na presentación do proxecto.

Empregar recursos dixitais na
presentación do proxecto.

Lenda: IA: Instrumento de Avaliación, %: Peso orientativo; PE: Proba escrita, TI: Táboa de indicadores

Contidos

- Presentación de proxectos: a expresión verbal e corporal; control das emocións e da conduta.

- Uso de recursos dixitais, audiovisuais ou plásticos de apoio á comunicación para a presentación do proxecto.

4.1. Concrecións metodolóxicas

Os  principios  xerais  que  guiarán  a  miña  práctica  docente,  seguindo  as  pautas  da  LOMLOE,  basearanse  nas
competencias clave, é dicir, nun saber aplicado á vida real. Así, tomaremos como base a perspectiva constructivista,
tendo como referente a Piaget, posto que grazas aos seus Estadios do Desenvolvemento, permítenos saber que é a
capaz de facer  o  alumnado segundo a etapa evolutiva en que atopa,  neste caso a das Operacións Concretas.
Especificaremos  estas  capacidades  a  través  da  avaliación  inicial,  permitíndonos  desenvolver  a  Aprendizaxe
Significativa  da  que fala  Ausubel,  pois  conseguimos que os  novos  contidos  modifiquen os  seus  esquemas de
pensamento iniciais, obtendo como resultado un novo esquema coa nova información, e avanzando deste xeito na
Zona de Desenvolvemento Próximo de Vygotski.
Así, o alumnado será o protagonista de todo o proceso de ensino-aprendizaxe, xerando as súas aprendizaxes de
maneira activa, pois a comunicación mestra-alumno e entre o alumando fará da aula un espazo onde poidan ofrecer a
súa opinión. Tratando de que sexa independente do mestre, fomentarase a súa autonomía, permitindo que os sexan
os que organicen o proceso. A isto sumaremos unha adecuada atención á diversidade, pero non só co alumnado que
presente NEAE, senón que tamén estará dirixida ás diferenzas que presentan entre eles, como son os ritmos e estilos
de aprendizaxe, capacidades, intereses e motivacións de cada un, etc.
A metodoloxía que desenvolverei estará fundamentada en tres piares, tal e como veremos ao longo do curso. O
primeiro é o traballo en grupo e cooperativo, posto que ofrece unha importante retroalimentación entre os alumnos e
co mestre, é dicir, permite coñecer ideas e opinións doutros e a avaliación entre iguais na busca dun mellor resultado.
O segundo piar será a denominada Flipped classroom, traducida como a aula invertida, consiste en que o alumnado
prepara a teoría na casa e os exercicios sobre a mesma e con carácter máis práctico na aula. Así, servirémonos da
aula virtual para proporcionarlle os documentos que traballaremos en cada unidade, así como vídeos de 3 a 5

minutos coas explicacións sobre o temario abordado.
O terceiro punto será favorecer a motivación do alumnado, espertando o interese pola aprendizaxe, mediante
actividades funcionais, da contorna, variadas e novidosas, coas TIC, actividades fóra da aula... Unha das estratexias
que máis atraerá a atención do alumnado serán os xogos e as actividades de carácter lúdico, que empregarei en
múltiple ocasións para traballar os contidos de modo máis dinámico.
Durante o curso e neste proxecto, trabállanse as todas as competencias clave contribuindo interdisciplinarmente as
seguintes áreas:
- Lingua Castelá (expresión oral e escrita, comprensión da información, lectura de textos...)
- Lingua Galega (expresión oral e escrita, comprensión da información, lectura de textos...)
- Ciencias Sociais (paisaxe da contorna...)
- Ciencias da Natureza (flora e fauna da controna)
- Educación Plástica e Visual (deseño do formato de presentación do proxecto)
- Educación Física

4.2. Materiais e recursos didácticos

Denominación

Caderno de aula

Ordenador Edixgal

O espazo habitual no que se desenvolverán as clases consiste nunha aula convenientemente equipada cun encerado
dixital e outro tradicional, dispoñendo o alumnado de pupitres individuais, o que facilitará os necesarios cambios na
súa distribución para o traballo grupal.

5.1. Procedemento para a avaliación inicial

Ao inicio de curso, nas primeiras sesións, realizarase unha proba inicial baseada en competencias clave. O seu
obxectivo  é  facilitar  información  sobre  distintos  aspectos  do  alumnado,  tales  como  posibles  dificultades  de
aprendizaxe ou capacidades por riba da media do grupo. Dita información servirá para programar as adaptacións
precisas, así como as actividades de reforzo e ampliación no caso de ser necesarias. Os resultados de dita proba
daranse a coñecer durante unha reunión establecida polo centro ao inicio do curso e na que se atopará a totalidade
da xunta avaliadora. En función dos resultados obtidos, e sempre coa intervención do Departamento de Orientación
levaranse a cabo as medidas de atención pertinentes.

5.2. Criterios de cualificación e recuperación

Unidade
didáctica

Peso UD/
Tipo Ins.

UD 1

30

UD 2

35

UD 3

35

Total

100

Táboa de
indicadores 100 100 100 100

Pesos dos instrumentos de avaliación por UD:

Criterios de cualificación:

A avaliación da aprendizaxe do alumnado levarase a cabo tomando como referentes o grao de adquisición das
competencias, o logro dos obxectivos da etapa e os criterios de avaliación. No caso de alumnado con adaptación
curricular, os referentes serán os incluídos na devandita adaptación.
No tocante á calificación dos trimestres, a nota extraerase da media ponderada obtida entre as calificacións das
Unidades didácticas que compoñen o trimestre. Para calificar cada Unidade didáctica, utilizaremos diferentes táboas
de indicadores.
Para cubrilas, empregaremos instrumentos de avaliación como portfolios, traballos en grupo, individuais, realización
de experimentos, de proxectos...  Tamén, empregaremos as diferentes probas escritas (test, preguntas abertas,
resposta curta...) ao remate de cada UD.
A nota final será a media aritmética das tres avaliacións.
Aclarar que no caso de obter resultados decimais, cando as décimas sexan 5 ou máis redondearase á seguinte
unidade

Criterios de recuperación:

O alumnado que non acade unha cualificación positiva nalgunha unidade didáctica, recibirá unha atención específica,
incidindo nas cuestións que non foron adquiridas. Realizarase a través do mestre ou mestra de área, e de ser preciso
contarase co profesorado con dispoñibilidade horaria ou cos especialistas de PT e/ou AL e cos docentes con liberación
horaria. Ademais, unha vez realizada a proba de cada unidade, realizaremos unha sesión con actividades de reforzo e
ampliación, que se centrarán no xogo e no repaso de contidos. Do mesmo xeito, ao inicio do 2º e 3º trimestre
desenvolveremos unha sesión de repaso globalizado do traballado no trimestre anterior.

6. Medidas de atención á diversidade

Na etapa da Educación Primaria poñerase especial énfase na atención á diversidade do alumnado, na detección
precoz das súas necesidades específicas e no establecemento de mecanismos de apoio e reforzo tan pronto como se
detecten dificultades de aprendizaxe co obxecto de reforzar a inclusión e asegurar o dereito a unha educación de
calidade.
Neste sentido, cobra especial relevancia o tratamento do Alumnado con Necesidade Específica de Apoio Educativo
(ACNEAE), entendidos como os alumnos e alumnas que requiran unha atención educativa diferente á ordinaria, por
presentar necesidades educativas especiais, por atraso madurativo, por trastornos do desenvolvemento da linguaxe
e  a  comunicación,  por  trastornos  de  atención  ou  de  aprendizaxe,  por  descoñecemento  grave  da  lingua  de
aprendizaxe, por atoparse en situación de vulnerabilidade socioeducativa, polas súas altas capacidades intelectuais,
por incorporarse tarde ao sistema educativo ou por condicións persoais ou de historia escolar.
O traballo coordinado xunto co Departamento de Orientación,  o equipo docente e a familia  do alumnado será
fundamental para a abordaxe das dificultades que poidan xurdir no proceso de ensino-aprendizaxe
Se na nosa aula dispoñemos de alumnado repetidor/a de curso, aplicaremos un plan específico de reforzo, deseñado
en conxunto co Departamento de Orientación.

7.1. Concreción dos elementos transversais

UD 1 UD 2 UD 3

ET.1 - Comprensión da
Lectura X X X

ET.2 - Expresión Oral e
Escrita X X X

ET.3 - Comunicación
Audiovisual X X X

ET.4 - Competencia Dixital X X X

ET.5 - Fomento da
Creatividade, do Espírito
Crítico e Científico

X X X

Observacións:
No deseño de actividades á hora de traballar en grupo: - Fomentaranse de maneira transversal a igualdade entre
mulleres e homes, a educación para a saúde, incluída a afectivo-sexual, a formación estética, a educación para a
sustentabilidade e o consumo responsable, o respecto mutuo e a cooperación entre iguais. - Promoverase a
aprendizaxe da prevención e da resolución pacífica de conflitos en todos os ámbitos da vida persoal, familiar e
social, así como dos valores que sustentan a liberdade, a xustiza, a igualdade, o pluralismo político, a paz, a
democracia,  o  respecto polos  dereitos  humanos e o  rexeitamento da violencia  terrorista,  a  pluralidade,  o
respecto polo Estado de dereito, o respecto e a consideración polas vítimas do terrorismo, e a prevención do
terrorismo e de calquera tipo de violencia.  -  Evitaranse os comportamentos,  os estereotipos e os contidos
sexistas, así como os que supoñan discriminación por razón da orientación sexual ou da identidade de xénero. -
Fomentaranse as medidas para que o alumnado participe en actividades que lle permitan afianzar o espíritu
emprendedor y a iniciativa empresarial a partir de aptitudes como a creatividade, a autonomía, a iniciativa, o
traballo en equipo, a confianza nun mesmo/a e o sentido crítico.

7.2. Actividades complementarias

Actividade Descrición

Durante  a  semana da ciencia,  realizaremos experimentos
centrados no coidado do medio.

Concurso de ciencias (1º trimestre)

Nesta saída coñeceremos a contorna da comunidade veciña,
onde visitaremos o Coto para coñecer o seu espazo natural.

Visita ao Coto de León

8.1. Procedemento para avaliar o proceso do ensino e a practica docente cos seus indicadores
de logro

Indicadores de logro

Adecuación do nivel de dificultade ás necesidades do alumnado

Participación activa de todo o alumnado

Adecuación á temporalización das unidades didácticas

Apoio e implicación por parte das familias no traballo do alumnado

Toma de medidas de atención á diversidade para atender ao alumnado con NEAE no deseño das actividades

Utilización de distintas estratexias metodolóxicas en función das unidades didácticas

Utilización dos distintos instrumentos de avaliación

Eficacia dos programas de apoio, reforzo, recuperación, ampliación

Estes indicadores de logro pretenden avaliar aspectos como a adecuación da proposta educativa ás características do
grupo, a idoneidade das etodoloxías empregadas en cada momento, o grao de participación de alumnado e familias
no proceso de ensino ou a adecuada resposta ás necesidades específicas do alumnado.

Descrición:

8.2. Procedemento de seguimento, avaliación e propostas de mellora

Toda a programación está suxeita a ser revisada con continuidade có obxectivo de adaptar o proceso de ensino-
aprendizaxe aos diferentes ritmos, intereses e necesidades do alumnado.
Durante o desenvolvemento das diferentes Unidades Didácticas e ao remate das mesmas, levarase a cabo unha
avaliación obxectiva coa finalidade de mellorar o proceso de ensino-aprendizaxe.
Ao remate de cada trimestre, valoraranse os resultados académicos obtidos polo alumnado, a información recollida a
través dos indicadores de logro do epígrafe anterior e os datos aportados polo equipo de ciclo nas sesións de
avaliación, có gallo de formular propostas de mellora en todos os aspectos da programación (proceso de aprendizaxe,
proceso de ensino e a propia práctica docente).
Tamén, levaremos un seguimento do desenvolvemento da programación a través da aplicación Proens (modificación
de número de sesións, modificicación de UD...).

9. Outros apartados

